
Urte osoko lanari saria
Sanjoanetako Azokan

‘Chocolate ice-cream’

Udaberrian sartu ginela iragarri
ziguten, ederki iragarri, gaine-
ra. Gogoan baduzue, behintzat,

albiste eta guzti egin baikenuen urta-
ro aldaketa.

UUZZTTUURRRREETTIIKK�KRISTINA URRUTIA

Eta egunotan beste urtaro batera sal-
to egiteko prestatzen ari gara. Gutxi ge-
ratzen zaio 2006ko udaberriari, baina
apenas esan diogu agur eta udak harra-
patu gaitu. Ez da data ofizialera iritsi
oraindik, baina ederki nozitu ditugu da-
goeneko uda giroko bero sapak, fresku-
ra eskasiak eta lo egin ezinak. Euskal
herrian ez da beroaldiaz ihes egin duen
txokorik. Hor joan dira 30-35 graduko
egunak. Lur soroak gorri-gorri eta xi-
melduta, autoak labe itxura hartuta eta
hiritarrok beroak boteak. Horixe eguno-

tako Euskal Herriko panorama. «A ze
udaberri amaiera!… Izango al du ba
akaberarik honek? Segida besterik ez
motel, orain uda dator eta!!», esan diote
elkarri bi gizonezkok kalean gora doa-
zela.

Helatu postura iritsi dira eta «txoko-
latezkoa» eskatu du batek… «Txoko-
latea?», galdetu dio besteak harrituta,
«ez al diagu ba nahikoa txokolate az-
kenaldian! Batzuk elkar ezin hartuz…
eta besteak udaberriaren antzera,
erabateko amaierarik eman ezinda

beroaldiari…». Esaldia bota orduko
eman dio errespontsua ondokoak.
Hobe izanen da badaezpada ere txo-
kolatea urtu baino lehen dastatzea,
bestela azkar iritsiko dira hemen da-
muak.

Aitona Joxek esan ohi zuen bezala
egin beharko dugu, «ekatzu frexkue!»
esaten zigun, eta gero gu hari begira
egoten ginen. Hura gozatua hartzen
zuen!… Hark adina gozatzen badugu
guk ere txokolate honekin, ez gara
gaizki izanen.

Otaegirentzat
txapela
Urrezko
Aizkolarian

Bi eskualdeetako batean geldi-
tuko zen txapela. Izan ere, Jose-
ba Otaegi zizurkildarra eta Jon
Rekondo leitzarra izan ziren
aurrez aurre Azpeitian, Urrez-
ko Aizkolaria Txapelketako fi-
nalean, 23 urte azpikoen mai-
lan. Adituen iragarpenak, bai-
na, ez ziren bete. Rekondo
jotzen zuten faborito, baina az-
kenean Otaegik hartu zion au-
rrea leitzarrari, eta txapela Zi-
zurkilera joan zen. «60 ontza-
koan adarra atera zitzaidan,
baina parean bukatu nuen pro-
ba hori, eta hor ikusi nuen au-
kerak nituela irabazteko. Ez
nuen ezer galtzeko, eta jokoan
sartu nintzen», azaldu zion zi-
zurkildarrak HITZAri. Rekon-
dok, berriz, ez zuen bere lana
oso gustura egin, «baina gaizki
ere ez. Ez nintzen nerbio asko-
rekin aritu», zioen, finala gogo-
ratzean. Argazkian, Joseba
Otaegi, hunkituta, lorpena os-
patzen. JON URBE / ARGAZKI PRESS

AASSTTEEKKOO  IIRRUUDDIIAA�

Zergatik da
garrantzitsua
HITZA
ordaintzen
jarraitzea?
Hemen denak ordaintzearen
alde ageri dira, eta ni ere bai,
baina komentario txiki bat ere
egin nahiko nuke. Ez dago za-
lantzarik HITZAk aurrera egingo
badu denon laguntza behar-
beharrezko duela, bai erakun-
deena zein pertsona partikula-
rrena. Erakundeak aipatu ditu-
danez, esan dezadan
eskualdeko zenbait Udalek HI-
TZAri diru laguntza ematen dio-
tela eta beste batzuk, aldiz, ez.
Beraz, eta betiere nire uste
apalean, ez zait zuzena irudi-
tzen herri batzuek ordaintzea
eta beste batzuek ez, eta ho-
rren aurrean HITZAko ardura-
dunek ezer ez egitea. Esate ba-
terako, ordaintzen ez duten he-
rrietako biztanleek ordaintzen
duten herrietakook adina diru
ordaindu behar dute eta, hori
gutxi balitz, HITZAn informazioa
berdin-berdin eskaintzen da
herri horiei buruz. Uste dut HI-
TZAk neurriren bat hartu be-
harko lukeela nolabait herri
horiek presionatzeko.

-�

Urteak daramatzat HITZA or-
daintzen: gehiago lehen mili-
tantzia esaten zitzaion horren-
gatik dakarren informazioaga-
tik baino. Hala ere: etxeraino

TTOOLLOOSSAALLDDEEKKOOHHIITTZZAA..IINNFFOO�

ekartzeko eskatuko nieke. Di-
rua eskatuz gaur jaso dut gu-
tuna, baina egunkaria bera ka-
leko okindegi batean jaso be-
harra daukat, banatzaileak
gure etxera bidean dagoen al-
dapatxoa ezin duelako nonbait
igo.

LEON�ORDAINDU BAI, 

BAINA ETXERA EKARRI, MESEDEZ

Lehengo egunean entzun nion
emakume bati HITZA garestia
iruditzen zitzaiola eta batzue-
tan bizilagunari kentzen ziola
buzoitik. «Total, askotan ez dira
etxean egoten, eta!», esan
zuen, altu-altu, kiroldegiko al-
dageletan. «Garesti?», pentsa-
tu nuen. «Joe, emakume, Diario
Vasco edo beste edoezin
egunkari edo aldizkari egune-
ro erosten dituzunen ez duzu
protestatzen, ba! Eta kalkula-
tzen baduzu urtean horrek ba-
lio duena...». Urtean 50 euro,
egunean zentimo batzuk. Ikusi
aldea. Eta, gainera, euskaraz
jasotzen dituzu albisteak. Hala
behar duelako izan, nire hiz-
kuntza delako. Eta, gainera, bi-
zilagunari kentzen diola... Gero
normala besteari ez iristea, ho-
rrelako asko badaude! HITZA

etxean nahi duenak ordain de-
zala. Eta ez badu nahi eros de-
zala nahi duena eta utz dezala
bere lekuan besteona. Guk, or-
daindu dugunok, baloratzen
dugulako etxera ekartzen di-
gutena.

NEREA�GARESTI?

Niri iruditzen zait denon lagun-
tza behar dutela euskarazko

hedabideek. Gurea, partikula-
rrena. Eta batez ere erakunde-
ena, gure dirua baita hori ere.
Denon artean presionatu be-
har ditugu instituzioak jarrera
alda dezaten. Oso diru gutxi
ematen dute. Eta hori ez da
euskararen alde egitea. Tolo-
saldean ere badaude hainbat
Udal dirua ematen ez dutenak.
Zergatik? Akaso gero ez al
dute nahi beraien herriko al-
bisteak irakurtzea? Bai horixe,
eta besteak bezala ateratzen
ditu HITZAk. Udal horien aldetik
errespetu falta iruditzen zait
HITZArekiko. Eta laguntzarik
eza euskarari. Gure hizkuntzak
zerbait gehiago merezi du.

IÑAKI�ERAKUNDEEI 

PRESIO EGIN

Tolosako
Gerontologikoari
buruz
Orain Udalak, bat-batean,
proiektu bat aurkeztu du. Nola
ulertzen da Gerontologiko za-
harra itxi, eta orain hutsik ego-
nik, beste egoitza bat moldatu
behar dutela Gerontologikoa
jartzeko? Ez al da alferrikako
gastu bat? Erantzuna emango
al dit norbaitek?

-�

Ez dakit erantzuna den, edo
hausnarketa bat... Baina ni
zure iritzi berekoa naiz. Aldun-
diak, Udalaren babesarekin,

Gerontologikoa itxi zuen. Defi-
zitarioa zelako. Diru asko gas-
tatzen zelako alferrik, alegia.
Eta orain beste zentro bat ireki-
ko du Udalak? Noren diruare-
kin? Aurrekontuetan, behin-
tzat, ez dut uste aurreikusten
zutenik horrelakorik! Eta Dipu-
tazioak diru hori emango du?
Eraikin bat lekuz aldatzeagatik
hainbeste diru bota? Ez dut
uste. Nire inpresioa da Udalak
boto asko galdu zituela Geron-
tologikoa itxi zuenean, eta
orain, hauteskundeak gertura-
tzen ari direla, boto horiek be-
rreskuratu nahian dabilela.
Proiektu hori proiektu izango
da hauteskundeak iritsi bitar-
tean. Eta gero, zer? Ez da existi-
tutuko. Larria da egoera, baina
badirudi gure adinekoek ez
dutela ezer balio...

-�

Zer duzu
gustukoen eta
zeren falta
sumatzen duzu
herriko jaietan?
Nik sanjoanetan, adibidez, he-
rritar gazteen parte-hartze
handiagoa botatzen dut faltan.
Egia da azken urte hauetan go-
runtz doala San Juan eguneko
ekitaldietan parte hartzen
duen gazte jende kopurua; bai-
na, hala ere, nire ustez gehiago
bultzatu beharko lirateke festa
hauek gazteen artean. Oso fes-

ta polita iruditzen zait San Juan
egunekoa eta baita koadrilen
egunekoa ere. Ni joan den ur-
tean atera nintzen lehen aldiz
eskopeteroz, eta aurten duda-
rik gabe errepikatuko dut.
Mantendu eta zain ditzagun
herriko festak! Eta txosnena
arrazoi osoa dakazue, jarri be-
harko lituzkete.

MAIDER�SANJOANAK

Maider, arrazoi duzu.Baina iru-
ditzen zait, gainera, Tolosan
orokorrean ikusten dela gazte-
en parte-hartze eskasa. Beste
herrietan gehiago inplikatzen
direla uste dut, hemen gehiago
kostatzen zaigu denon artean
elkar ezagutu, elkartu eta gau-
zak batera antolatzea. Zergatik
ote? Bestetik, aprobetxatu nahi
dut batel estropadak berres-
kuratu dituztenak zoriontzeko.
Eta, batez ere, gazteen lana az-
pimarratu. Erakutsi dute egin
daitezkela gauza politak elka-
rrekin. Kristoren giroa jartzen
dute, gainera. Ni, behintzat,
igande honetan eta hurrengo-
an izango naiz Oria ibaiaren er-
tzean!

BATEL ESTROPADAK�

Lehengo urteko kriteriuma,
aurrekoekin alderatuz, nahiko
desastrea izan zen, ibilbidean
zehar bozgoragailurik ez zego-
elako eta afizionatu mailako
proba egon ez zelako; azken fi-
nean, kategoria hau baita ikus-
kizuna ematen duena. Ea aur-
ten gauza horiek hobetzen di-
tuzten zaletuen gozamenerako.

TXIRRINDULARITZA KRITERIUMA�

LANPOSTUAK
Langileak. Bergaran, Hernanin eta
Errenterian honako lanpostuak bete
behar dituzte: mantenimenduko
peoiak, garbitzaileak, askotariko
zerbitzuak, lorezainak. 943 31 37 82. 
Mantenimendua. Igeltseroak,

arotzak, elektrikariak, gidariak.
Udaletarako behar dira. 
943 31 37 82. 
Haur hezitzaileak. Plaza finkoak
betetzeko lanpostuak libre.
Informazioa doan. 943 31 37 82.
Harreragileak, telefonistak. Plazak

libre. Eskola Agiria dutenetik aurrera.
943 31 37 82.
Agiritegietako laguntzaileak.
Arrasate, Bergara, Donostia, Soraluze
eta Igorrerako behar dira. 
943 31 37 82.
Osakidetza. Plazak libre: teknikariak,

laborategiko laguntzaileak, erizain
laguntzaileak, zeladoreak.
Informazioa doan. 943 31 37 82.
Sukaldariak. Erietxeetako
jatetxeetarako behar dira. Informazioa
doan. 943 31 37 82. 
Gidariak, txoferrak. Plaza libreak

betetzeko hurrengo deialdietarako.
1.800 euro hileko.
943 31 37 82.
Peoiak. Lorezainak, elektrikariak,
iturginak, langileak, kontserjeak,
udaletarako gidariak.
943 31 37 82.

iragarki laburrak�

EESSAANNAAKK�

IZEBA PILARREN ILOBAK
ANOETAKO MUSIKA TALDEA

«Nezakalpunk definizioak
nahikotxo islatzen du
taldearen giroa.
Bakoitzak askotariko
musika entzuten badugu
ere, denok batera musika
egiterakoan, punk-a
ateratzen zaigu»

«Ia gure kantu guztiak
salaketa kantuak dira.
Horietako asko

Izeba Pilarren ilobak taldeko hainbat kide; ezkerretik hasita: Luixa (bateria), Drogax (baxua) 
eta Adur (gitarra); Gorka (eztarria) falta da. GARAZI AZKUE

injustizien aurka 
sortu ditugu. Gertutik
ukitzen gaituzten gaiak
dira gehienak»

«Guk ez dugu taldea
negozio bezala bizi,
musika eta mezuak
zabaltzeko sortua 
izan baita Izeba Pilarren
Ilobak»

‘Gara (Xirika)’, 2006-06-01

JAIONE ASTIBIA

Sanjoan sua helduko da laster,
«izpirituak uxatzeko»; bitarte-
an, eta urte guztian, noski, gor-
putza osasuntsu edukitzeko,
kirola egin eta jan-edana egoki
egitea bezalakorik ez! Horreta-
rako aukera paregabea izan
zuten atzo, eguraldi bikaina la-
gun, Tolosara bertaratu ziren
ehunka lagunek: Sanjoaneta-
ko Azoka Berezia, produktu
ekologikoenarekin batera izan
baitzen.

Goiz-goizetik postuz bete zi-
ren San Frantzisko pasealekua
eta Trianguloa. Aurrenekoan,
Euskal Herri osotik ezezik,
Errioxatik (Espainia) etorritako
22 ekoizle ekologikoren pos-
tuak ere jarri zituzten. Urte
guztian zehar aurkitzen zail di-
ren hainbat eta hainbat pro-
dukturen eskaintza zabala egi-
nez, gazi nahiz gozo, gordinik
nahiz prestatuta, ikusteko,
erosteko eta dastatzeko ere au-

kera bazen: baserrian oso-oso-
an modu naturalean landutako
barazkiak, ardo ekologikoak,
gozokiak, sukaldaritza ekolo-
gikoko jakiak…

Atzoko azokan, larunbatero-
ko ohiko produktuez beteta
ageri ziren postuak; hauek ere,
besteak bezain ikusgarri eta
produktu berezi askoak eskai-
niz. Hain zuzen ere, Zerkausian
lanean aritzen diren postuen
artean, barazki eta frutarik ho-
berenak eskaintzen dituztenei
sariak eman zizkieten; barieta-
te handieneko postuari eta
postu politenari bezala.

Bestalde, garai hauetan ohi-
koa den moduan, 3x3 Saskiba-
loi Txapelketa jokatu zen atzo-
koan. Goizean, Foruen Etorbi-
dean egokitutako sei pistetan,
gaztetxoen txanda izan zen;
alebinetan Laskorainek irabazi
zuen Iraurgi taldearen aurkako
finala eta infantiletan, berriz,
Bruesa Tolosak irabazi zuen
sugandilak izeneko nesken tal-
dearen aurkako finala. Arra-
tsaldean, helduen norgehiago-
kak ikusteko parada izan zuten
San Frantzisko pasealekura
gerturatu zirenek.

SANJOANAK�

Sanjoanetako Azoka Berezia izan zen atzo produktu ekologikoenarekin batera;
posturik hoberenek sariak jaso zituzten; 3x3 Saskibaloi Txapelketa ere izan zen

AAzzookkaa  eekkoollooggiikkooaa.. Baserriko produktu ekologikoak izan ziren izarrak, besteak beste. JAIONE ASTIBIA

egunean 0,18 zentimoren truke etxean

Mikel Aduriz

kodea 8568974

txartel berriarekin abantailak!

KONTU KORRONTE bidez ordainduaz
EROSOAGOA eta 2 ZATITAN

ORDAINTZEKO AUKERA
beherapenak agurretan, eskeletan
eta iragarki laburretan
besteak beste

Hegaztiak 
salgai, berriz
ere, debekua
kendu ostean

Sanjoanetako Azoka
Berezia izan zenez,
postu berri askorekin
handituta agertu zen

PABLO ALBERDI

Atzokoa, Sanjoanetako Azo-
ka Berezia izan zen Tolosan.
Euririk goiz osoan ez zen
agertu ere egin, giroa erres-
petatuz eta oso goiz alaia bi-
zitu zen.

Gainera, San Frantzisko
ibilbidea postu berri asko ja-
rri zituzten eta eskaintza ze-
haro handitu egin zen: ardoa,
okindegia, postreak, kon-
tserbak, tripakiak, oreinkia,
gazta edota arropa ikusi ge-
nuen postu berrietan.

Hala ere, asteroko azokan,
berritasun garrantzitsu bat
ikusi genuen: urte hasieran
hegazti bizien salmentaren
gain jarritako debekua aste
honetan kendu dute, eta atzo
salgai jarri zituzten lehenen-
go hegaztiak: oiloak eta oi-
landak, kiloko 6 euroan.

AZOKA�

merk. gares.

Berdura plaza
Alegria 1,00 1,20
Porru landarea 2,40 -
Aza kizkurra 6,00 -

Bertako produktuak
Lekak 2,50 3,50
Tipula 0,80 1,00
Azenarioa 1,20 2,00

Produktu ekologikoak
Tipula 1,75 2,00
Letxua 1,00 - 
Baratxuriak 1,60 6,00
Arraultzak 3,50 -

AZOKA� Ikastaroetan
landutakoa
jendaurrean
Nerea Urbizu�Kultur lantegie-
tan hainbat jardueratan ikas-
ten aritu diren herritarrek he-
renegun izan zuten jendaurre-
an erakustaldia. Areto dantzak
eta sabel dantza saioak eskaini
ostean, lunch-a egin zuten
ikastaroetako parte-hartzaile-
ek udal ordezkariekin batera,
eta ondoren, erakusketa inau-
guratu zuten. N. URBIZU

IBARRA�KULTURA

Aresok laugarren egin zuen
Nerea Lizartza�Gazteluko Udalak lagunduta Euskal Herriko So-
katira Txapelketako kanporaketa jokatu zen atzo Gaztelun. Zazpi
talde aritu ziren lehian eta horien artean Nuarbe nagusitu zen.
Aresoarrak laugarren gelditu ziren sailkapenean. N.LIZARTZA

GAZTELU�SOKATIRA

18/98 epaiketaren aurka
N. Urbizu�Eskubide zibil eta politikoen alde, 18/98 epaiketarik ez
lelopean Villabonako kale nagusiak zeharkatu zituzten atzo, ehun-
ka lagunek. Goizean gosaria egin zuten, eta baita umeentzako bir-
ziklapena erabiliz musika sortzeko tailerra ereestua. NEREA URBIZU

VILLABONA�POLITIKA

33xx33  ssaasskkiibbaallooiiaa. Goizean zehar gaztetxoen txanda izan zen. J. A.SSaannjjooaanneettaakkoo  aazzookkaa.. Ohiko perretxikoen postua, zainzuri basatiekin. J. A.

SSAARRIIAAKK�

Lau arlotan banatu dituzte
sariak urte osoan egindako
lanagatik.

AZOKA BEREZIA
Barazki posturik 
hoberena. Lehenengo
postuan, Kaxi Izagirre
(Ibarra); bigarrenean, Maritxu
Eraso (Leaburu).
Fruta onena. Lehenengo
postuan, Miren Agirrezabala
(Gabiria); bigarrenean, Mertxe
Zugasti (Ikaztegieta).
Barietate handieneko
postua. Lehenengo postuan,
Eugeni Agirretxe (Berrobi);
bigarrenean, Errezilgo Azoka.
Posturik politena. Lehen
postuan, Pilar Unanue
(Urrestilla); bigarren, Maria
Luisa Zuriarrain (Albiztur).

MUSIKA�

Turkiako Bilkent University Youth Choir abesbatzak kale egin zuen, eta azkenean
lau izan ziren parte-hartzaileak Usabalen, entzulegoaren txalo beroak jasoz

Atzoko irabazleek 673 puntu jaso zituzten. Gehienez ere, 700 lor zitezkeen. JAIONE ASTIBIA

Cantemus Children´s Choir-ek zuzendariarekiko eta entzuleekiko harreman hurbila erakutsi zuen. J. ASTIBIA

JAIONE ASTIBIA-NEREA URBIZU

University of Utah Singers
abesbatza estatubatuarrak
irabazi zuen, atzo, Usabal kirol-
degian eginiko 18. Abesbatzen
Europako Sari Nagusian. Maila
altua erakutsi zuten lau parte-
hartzaileek; izan ere, hasiera
batean, 5 abesbatza egon be-
har baziren ere, Turkiako Bil-
kent Youth Choir-ek kale egin
zuen azken unean «arrazoirik
eman gabe». Ondorioz, hu-
rrengo bi urteetan ezingo dute
lehiaketan parte hartu.

University of Utah Singers,
abesbatza irabazlea hain zu-
zen, izan zen abesten lehena.
Zazpi kanta eskaini zituen, ho-
rietatik sei, kutsu erlijiosoko-
ak. Maila ona erakutsi zuen tal-
deak, indartsuena izan ez
arren, eta egitarauaren aldetik,
XX. mendeko asko eskaini zi-
tuen, originalenetakoak izanik.
Pianoa, eta perkusioko tresna
batzuk erabili zituzten kantu
batzuetan, eta euri-jasa izan
zen berezienetakoa, ahotsekin
efektu bereziak sortuz. Jabier
Busto konposatzaile euskaldu-
naren Agur Maria abestu zu-
ten. Janzkera asko zaindu zu-
ten, baita neskek zeramatzaten
osagarriak ere.

Abesten hurrengoa 20 aho-
tsez osatutako Hungariako

Victoria Chamber Choir izan
zen. Indar handia erakutsi
zuen talde honek, dinamika al-
daketak asko nabarmenduz,
eta abestiak sentimendu han-
diarekin transmitituz. Eskaini-
tako Bogoroditse Devo musika-
riaren Ave Maria oso txalotua
izan zen, eta, orohar, maila bi-
kaina erakutsi zuten arren, es-
tetika izan zuten kontrako al-
derdia, partiturarekin atera zi-
relako, besteak beste.

Hurrengo abesbatza, neska-
txez osaturiko Cantemus Chil-
dren´s Choir, ere Hungariatik
etorri zen. Entzuleen aldetik
txalo zaparrada handia jaso
zuten. Lasaitasunez burutu zu-
ten euren emanaldia, eta afina-
zioa ere ederki landua dutela
agerian geratu zen. Franz
Biebl-en Ave Maria abestu zu-
ten, entzuleen artean gogoko
suertatu zelarik.

Azkenik, lehengo urtean To-
losako Abesbatzen Lehiaketan
lehen saria eraman zutenak
aritu ziren, baina ez zuten egi-
tarauarekin asmatu, serioegia
baitzen besteen ondoan.

Usabaleko giroa

Leidor aretoaren lanak amaitu
ez direla-eta Usabal kirolde-
gian izan zen azkenean Sari
Nagusia. Bertaratuen artean
egiten zuen beroa izan zen hiz-
pide, baina baita bertan abes-
batzarik onenak kalitate onean
entzuteko aukera ere; izan ere,
akustika «nahiko ona» izan
zen. Ia osotara bete zen, eta
hiru orduz jendeak errespetua
erakutsi eta, isiltasuna gorde
zuen.

Abesbatza guztiek garaiku-
rra jaso zuten, eta estatubatua-
rrek eraman zuten txapela. Eu-
ren poza nabaria zen, bai epaia
jakitean, baita Usabaletik atera
zirenean ere, zuzendariak biz-
kar gainean bukatu zuelarik.

SALGAI
Pisua. Leitzan 100m2ko pisua
salgai. Igogailua eta trastelekua.
Eguzkitsua. 699 46 13 65.
Etxebizitza. Etxebizitza salgai,
Berrobin. 29 milioi eta erdi,
negoziagarria. 618 83 32 56.

LANA
Neska. Udan lana egiteko neska
eskaintzen da. 660 78 42 37.
Sukaldari laguntzailea.
Amasan, sukaldari laguntzailea
behar da asteburuetarako. 
943 69 12 10.

OPARITZEKO
Txakurkumea. Txakurkumeak
(arratoi txakurrak) oparitzen dira.
Deitu 618 25 49 71 zenbakira.

iragarki laburrak� Abesbatza
Lehiaketekiko
konpromezua
Erredakzioa�Vitorio Brancati,
Gabor Toth, Boris Kornovski
eta Jokin Bildarratz, Gorizia,
Debrecen, Varna eta Tolosako
alkateek eta ordezkariek akor-
dioa sinatu zuten atzo, XVIII.
Europako Abesbatzen Sari Na-
gusiaren harira. Lau herrialde
horietako eta Arezzo eta Tours-
eko lehiaketetan eginiko lana
eta Europako Parlamentuko
Presidentearen laguntza es-
kertu zuten, aurrerantzean era-
kundeen babesa handiagoa
izan dadila eskatuz, eta Abes-
batza Lehiaketekin jarraitzeko
konpromezua hartu zuten. HITZA



MADDI SOROA

Argentinatik Orendainera
senitartekoen bila etorri-
tako emakume indartsu

baten historioa dugu honakoa.
Amak hil aurretik kutxatxo ba-
tean utzitako bi argazki zahar
eta izen-abizenez osaturiko ze-
rrenda xumea eskuan zuela,
ilusioz eta desioz beterik iritsi
da Maria Juana Rivas Gogorza
Orendainera. Helburu bakarra
zuen, amak txiki-txikitatik
esandakoa betetzea, Euskal
Herrira etorri eta bere sendia-
ren euskal arbasoak aurkitu
eta ezagutzea, hain zuzen ere.

Esan eta egin. Duela egun
batzuk iritsi zen Rivas Gogorza
Orendainera. Ondo asko ikasia
zuen Euskal Herriko geografia,
baita jakin ere zuzen-zuzenean
bertara iristen. Izen-abizenez
osaturiko papera eskuan zuela
bertako udaletxera joan eta
idazkariarekin hitz egin zuen.
Bere amona zena bertakoa zela

MARIA JUANA RIVAS GOGORZA�ARGENTINARRA

Argentinarra da Maria Juana Rivas Gogorza; 
egunotan, ordea, eskualdean izan da bere arbasoen bila 

eta ondo asko zekien nora joan
behar zuen. Idazkariak segi-
tuan ezagutu zuen zerrendan
zegoenetako bat, Lizartzako
Ermenejildo Irazu Gogorza,
alegia. Ordu gutxiren buruan,
burutua zuen bere ametsa Ri-
vas Gogorzak. Amari hainbes-
te aldiz entzundako esana bete
zuen, lortua zuen hainbeste
kostatako bidaia egin, Oren-
dain eta Lizartza zapaldu eta
arbasoekin topo egitea.

Rivas Gogorzak Orendain-
goa zuen amona, Juana Fran-
cisca Uranga Ugartemendia;
aitona, berriz, Lizartzakoa, Mi-
guel Gogorza Zeberio. Gerra
Karlistan Argentinara joanda-
koak ziren biak ere, bertan eza-
gutu eta segituan ezkondu zi-
relarik. Egun gure artean ez di-
ren arren, haien ondorengoak
ezagutzeko parada, ordea, izan
du argentinarrak. Bestek bes-
te, Lizartzako Ermenejildo Ira-
zu Gogorza, Zaldibiko Maite
Irazu Gogorza, eta Tolosako

Txaro eta Patxi Irazu Gogorza,
guztiak ere argentinarraren
amaren lehengusuen seme-
alabak. Amaren lehengusurik
ezin izan du ezagutu, zenduri-
ko belaunaldikoak direlako
guztiak; hala ere, haien base-
rriak eta bizitokiak ezagutzeko
eta bisitatzeko aukera izan du.

Gustura eta pozik geratu da
Rivas Gogorza Euskal Herrian
igarotako egunekin. «Sekulako
esperientzia izan da, oso pozik
nago nire familiaren zati bat
aurkitu dudalako», aitortu du
argentinarrak, baita bidaiak
merezi izan duela azaldu ere.
Izan ere, senitartekoak aurkitu
eta ezagutzeaz gain,Euskal He-
rriko hainbat txoko bisitatu eta
paisaiaz gozatu du, bere esana
baita «euskal lurra ezagutu
nahi nuen, paisaia berdea, ba-
soak...».

Bere hitza eta desioa beterik,
gauza bakarra nahiko luke
orain, senitarteakoak Argenti-
nara bisitan joatea, alegia.

ARBASOAK

«Gure amak txiki
txikitatik sartu izan digu
euskal herrira etorri eta
gure arbasoak
ezagutzeko desioa»

ESPERIENTZIA

«Sekulako esperientzia
izan da, oso pozik nago
nire familiaren zati bat
aurkitu dudalako,
bidaiak merezi izan du»

MAIATZEKO PLAZA

«Ez gara inoiz
errendituko, justizia 
eta egia nahi ditugu,
gurean jarraituko dugu
gure seme alaben alde»

Maiatzeko
Plazako Ama
Ezin da ulertu Maria Juana
Rivas Gogorza Maiatzeko
Plazarik gabe, aitzitik, ezin da
ulertu Maiatzeko Plaza Maria
Juana Rivas Gogorzarik
gabe. Semerik gabeko ama
eta amarik gabeko semea
ulertu ezin daitekeen bezala.

Maiatzeko Plazako Amen
taldea 1977ko apirilaren
20an sortu zen, 1976ko mar-
txoan hasitako diktadura mi-
litarraren ondoren. Alfontsi-
nen gobernua martxan egon
zen bitartean, 30.000 pertso-
natik gora izan ziren atxilo-
tuak eta desagertuak; horie-
tatik hiru, Rivas Gogorzaren
semeak. Ricardo, Marcelo
eta Gustavo militarren atza-
parretan erori ziren, tortura-
tuak izan ziren, eta geroztik
ez zen haien berririk izan. Ri-
vas Gogogorzari hiru seme
lapurtu zizkion gobernuak,
eta bera bezala, gauetik egu-
nera atxilotuak, torturatuak
eta desagertuak izan diren
30.000 lagunen ama inguru
dago Argentinan. Ez dakite
zer gertatu zen seme-alabe-
kin, ezta non dauden ere.

Egoera jasanezin horren
ondorioz sortu zen Maiatze-
ko Plazako Amen taldea. Hel-
buru nagusiena «justizia eta
egia bilatzea» dela baieztatu
du Rivas Gogorzak, «gure
seme-alabak gaizkile zirela
esaten baitzuten. Errudunak
kartzelara joatea nahi dugu,
eta gure seme-alaben gor-
puak non dauden jakin».

Urte luzetako lanaren
emaitza ari da apurka lora-
tzen: gobernura sartzeko es-
kubidea berreskuratu dute,
30.000 lagunekin gertatu ze-
naren inguruko informazioa
lortzen hasi dira... Lan ikara-
garria izan da Maiatzeko Pla-
zako amek egindakoa, baina
are handiagoa barnean du-
ten mina. Rivas Gogorzak bo-
rrokan jarraituko du beti; «ez
gara inoiz errenditu, eta ez
gara inoiz errendituko».�

AArrggeennttiinnaattiikk
OOrreennddaaiinneerraa  

Pedro Jose 
Iparragirre Aldanondo 

IDIAZABAL, 2006ko ekainaren 18a

hilberria�

helbidea�Maugia baserria

Atzo hil zen, Idiazabalen, 87 urte zituela, 
Elizakoak eta Aita Santuaren Bedeinkapena hartu ondoren.

––GGooiiaann  bbeeggoo––

Bere emaztea: Maritxu Mendizabal; seme-alabak: Josebe, Maria Nieves eta Javier,
Marga eta Kepa, Koro, Antton, Paki eta Jose Mari; bilobak: Asier, Aitor, Amaia, Ane,
Edurne eta Asier, David, Leyre, Maite eta Jone; ezkon anai-arrebak, ilobak, 
lehengusuak eta gainerako ahaideek.
Haren animaren alde otoitz bat eskatzen dizueteeta arren etor zaiteztela GAUR 
IGANDEA, arratsaldeko ZAZPIETAN, Idiazabalgo San Migel Goiaingeruaren parroki 
elizan, gorpua bertan dela egingo den hiletara. Aldez aurretik, mila esker.



JJaaiiaakk  aammaaiittzzeeaarr
ANOETA-IBARRA�Atzokoan ere festa giroa izan zen nagusi eskualdeko 

bi herrietan; gaurko egitarau oparoa prestatu dute festei amaiera emateko

AAGGEENNDDAA�

DEIALDIAK

Tolosa. Emakumeen Mundu
Martxako Plataformak
deituta, batzarra, bihar
20:30etan, Kultur Etxean. 

JAIAK

Anoeta. Egitarau ofiziala:
11:00etan, kalejira;
11:30ean Eresargi
abesbatza; 12:00etan,
sagardo dastaketa;
17:30ean herri kirolak;
19:30ean Alurr-en saioa
plazan. Herri Borondatearen
Aldeko Jaiak: 13:00etan
dantzariak, txalapartariak
eta EHNA tramitatzeko
aukera; 21:00etan, afaria;
23:00etan umoristak eta
ondoren, musika.
Ibarra. Gazte Festak:
08:00etatik 14:00etara,
gaupaseroen poteoa;
14:30ean, gazte bazkaria
Xeplan; 17:30ean, minimoto
zirkuitoa; 21:30ean Habeas
Corpus Gaztetxean.
Tolosa. Sanjoanak:
09:30ean, Beotibarren, XV.
San Joan Zesta-puntako
Txapelketa; 10:00etan
Triangulon, XXXIII.
Nazioarteko Xake Lehiaketa;
12:00etan batel estropadak;
17:00etan XVII. Kimu futbol
finalak; 18:00etan
Txirrindulari Criterium-a,
San Frantzisko ibiltokian.

GUARDIAKO FARMAZIAKK

Gaur
Ibarra. Ugarte, M.T. Euskalerria, 46.
943 67 32 74

Leitza. Erbiti, O. Lizarraga, 7. 112

Bihar
Ibarra. Iturrioz, I. Euskalerria, 3. 
943 67 09 15.
Herria. Gimeno, A. Elbarren 52. 112.

�HITZAk ez du bere gain hartzen

egunkarian adierazitako esanen eta

iritzien erantzukizunik.

NEREA LIZARTZA

Festa nahi zuenak bazuen
atzokoan. Ibarran, esate-
rako, mus txapelketarekin

ekin zioten eguneko egitaraua-
ri; zortzi bikote aritu ziren saria
lortzeko lehian. Ondoren, Ma-
sel magoaren erakustaldia
ikusteko parada izan zuten bil-
dutakoek. Era berean, txokola-
tea hartzeko eta tortilla jateko
aukera ere izan zen. Arratsal-
deari amaiera emateko, Alurr
dantza taldearen ikuskizuna
eta bertso poteoa izan ziren.

Anoetan Herri Borondatea-
ren Aldeko Jaien baitan gazte-
en kalejirarekin ekin zioten
egunari; ondoren, herri afaria
eta gazteen dantza emanaldia
izan ziren. Jai ofizialetan, paila-
zoak aritu ziren haurrak alai-
tzen. Helduenentzat bailarako
bakailao lehiaketa izan zen; on-
doren bertsolariekin herri afa-
ria egin zuten. Gaur ere festa
izango dute nagusi.

Ibarran mus txapelketa jokatu zuten. NEREA LIZARTZA Anoetan kalejira egin zuten. NEREA LIZARTZA

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2211 hotzena 1177 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466

URTE ASKOAN
Axier eta June Tejeria Larrarte. Hiruna muxu handi familia

guztiaren partetik, batez ere Manexen partetik.

ZORIONAK
Jose Mari Agirre eta Juanita Luluaga (Altzo). 

Ekainaren 7an 50 urte elkarrekin. Zorionak. Urteetan aurrera
baina bihotza gazte! Muxu bat bioi eta ondo pasa eguna.

Frontoian pailazoak aritu ziren. N. LIZARTZA


